
PLAN RADA

INSTITUTA ZA ISTORIJU U SARAJEVU ZA 2008. GODINU

Sarajevo, decembar 2007.

UVODNI DIO
U realizaciji programa rada Instituta za istoriju u Sarajevu za 2008. godinu biće angažirano 26 saradnika, od toga 19 naučnih i stručnih saradnika, te 7 u administrativnom dijelu kolektiva. Planiramo da magistrica Seka Brkljača odbrani doktorsku disertaciju, a stručni saradnik Admir Mulaosmanović magistarski rad. Ostvarenjem tog plana krajem 2008. godine Institut za istoriju u Sarajevu bi u okviru naučnog dijela kolektiva trebalo imati 5 doktora historijskih nauka, 6 magistara historijskih nauka i 9 stručnih saradnika. U Biblioteci Instituta će raditi dva saradnika, a administrativni dio će i dalje činiti sekretar Instituta, šef računovodstva, tehnički sekretar i dvije kurirke-radnice na održavanju čistoće.

I. PLAN RADA ZA NAUČNO-STRUČNU DJELATNOST INSTITUTA U CJELINI
1. NAUČNI PROJEKTI:

U 2008. godini Institut će raditi na nekoliko novih projekata u okviru kojih će biti angažirana većina saradnika Instituta. Oni će osim na svojim individualnim istraživačkim zadacima dio radnog angažmana mobilizirati na zajedničkim projektima. 

Planirani su  sljedeći projekti:

1.1. Historijski leksikon Bosne i Hercegovine:

Leksikon će obuhvatiti najznačajnije događaje, pojave i ličnosti iz povijesti gradova, arhitekture, umjetnosti, sporta, ali se i pri tome neće ograničiti na političke i kulturne elite, niti samo na  pojedine aspekte bosanskohercegovačkoga bića. 

Cilj Leksikona je da čitatelj može na jednom mjestu pronaći odgovore o najvažnijim događajima iz političke i kulturne prošlosti, te upoznati se sa biografijama svih značajnijih ličnosti, ne samo iz povijesti nego i sadašnjosti. 

Rad na ovom projektu pruža mogućnost saradnje historičara iz različitih dijelova Bosne i Hercegovine (Sarajevo, Tuzla, Zenica, Mostar, Banja Luka, Bihać).

Tokom 2008. godine Redakcioni odbor, koga vodi dr. Vera Katz, pripremat će Abecedarij, koji će se početi realizirati od početka 2009. godine.

1.2. Hronologija historije Bosne i Hercegovine: 

Hronologija historije Bosne i Hercegovine  ima za cilj pokazati i objasniti najvažnije procese, događaje i ličnosti iz historije Bosne i Hercegovine. To znači da će sadržavati enciklopedijski precizne informacije o vremenu kroz koje je prošla ova zemlja u svojoj višestoljetnoj povijesti, o ljudima i materijalnim tekovinama koje su nastale na ovom tlu. 

Hronološki pregled fokusirat će se na Bosnu i Hercegovinu, što znači da ćemo nastojati objašnjavati najvažnije događaje na prostoru Bosne i Hercegovine, uz komparativni pristup sa događajima koji su se dešavali u Evropi i svijetu. Akcenat neće biti samo na ljudima nego i na teritoriju, što znači da nećemo polaziti tek od dolaska Slavena, nego ćemo pratiti i različite kulturne slojeve od prethistorije do najnovijih dana. Unutar pojedinih vremenskih epoha sagledavat ćemo  najvažnije događaje iz povijesti političkih odnosa, gradova, arhitekture, umjetnosti, sporta. Hronologija, koja je namijenjena studentima, novinarima, političarima, đacima i profesionalnim historičarima, ima za cilj da na jednom mjestu, primjenjujući hronološki model, pruži temeljne informacije iz prošlosti Bosne i Hercegovine, i da omogući čitateljima da na jednom mjestu pronađu odgovore o najvažnijim događajima iz političke i kulturne prošlosti, te upoznaju se sa biografijama svih značajnijih ličnosti, uz mogućnost komparativne ocjene specifičnih bosanskohercegovačkih vrijednosti u odnosu na događaje u Evropi i svijetu. Sastavni elmenti Hronoligije će biti činjenice i procesi iz historije Bosne i Hercegovine.

Redakcioni odbor, koga vodi dr. Husnija Kamberović, već je napravio model rada, a s obzirom da će se raditi o on-line projektu, planira se krajem 2008. prva verzija Hronologije objaviti na internet situ Instituta za istoriju, a nakon toga, svakih šest mjeseci dopunjavati.

1.3. Pregled historije Bosne i Hercegovine:
Za ovaj projekat Institut je u 2007. godini dobio dio finansijskih sredstava od Fondacije za izdavaštvo/Fondacije za nakladništvo, pa se tokom 2008. planira definitivno završavanje ovog projekta. Imenovani Redakcioni odbor u sasatavu: dr. Husnija Kamberović, dr. Pejo Ćošković, dr. Behija Zlatar, dr. Zijad Šehić i dr. Vera Katz, treba do 31. 8. 2008. završiti čitav posao u vezi sa uređivanjem tekstova i proslijediti ga u proceduru lektoriranja i pripremanja za štampu. 

2. NAUČNE KONFERENCIJE:

Osim pojedinačnih zadataka, Institut za istoriju u Sarajevu će tokom 2008. godine organizirati tri konferencije: 

2.1. Nacionalni identitet Bošnjaka 1945-2008. 
Skup će se održati tokom maja 2008. godine. Predmet razgovora na konferenciji će biti analiza procesa nacionalne integracije u Bosni i Hercegovini i odnosa vlasti prema različitim fazama te integracije. Naše opredjeljenje za ovu temu motivirano je i činjenicom da se 2008. godine navršava 40 godina od političke odluke Centralnog komiteta Saveza komunista Bosne i Hercegovine o tome da su Muslimani poseban narod. Ključni cilj konferencije će biti razgovor o nacionalnom identitetu Bošnjaka u BiH poslije Drugog svjetskog rata. Želimo istražiti razvoj nacionalnog identiteta Bošnjaka poslije Drugog svjetskog rata u kontekstu odnosa različitih vrsta identiteta koji su se izgrađivali u socijalizmu i nakon raspada socijalizma krajem 20. stoljeća. Na ovoj konferenciji želimo razgovarati o tome kako se odvijao proces afirmiranja novih nacionalnih idetniteta (posebno se fokusirajući na nacionalni identitet Bošnjaka, ali imajući u vidu i šire historijske kontekste – afirmiranje makedonske i crnogorske nacije). Cilj nam je, također, pokušati utvrditi razloge afirmiranja pojedinih nacionalnih identiteta u društvu koje je za sebe tvrdilo da je nadnacionalno. Taj fenomen ćemo nastojati promatrati u širem historijskom kontekstu, imajući u vidu slične procese u drugim socijalističkim zemljama.

2.2. Uloga Hamdije Pozderca u afirmiranju državnosti Bosne i Hercegovine.
Ovaj skup planiramo održati u saradnji sa Fakultetom političkih nauka u Sarajevu.

2.3. Aneksija Bosne i Hercegovine 1908. godine. 

Ovaj skup planiramo održati u saradnji sa Filozofskim fakultetom u Sarajevu povodom 100 godina od aneksije Bosne i Hercegovine.

3. OSTALE  PLANIRANE  AKTIVNOSTI: 

3.1. Tokom 2008. godine Institut za istoriju će pokrenuti organiziranje naučne tribine pod naslovom Dijalog sa poviješću. Voditelj tribine bit će mr. Seka Brkljača, a početak rada se planira u februaru 2008. godine i održavat će se jedanput mjesečno.

3.2. Tokom 2008. godine Institut će nastaviti dalje razvijati već uspostavljenu međunarodnu saradnju sa naučnim institucijama: sa Hrvatskim institutom za povijest iz Zagreba, Inštitutom za novejšo zgodovino iz Ljubljane, Institutom za savremenu istoriju u Beogradu i Institutom za nacionalnu istoriju u Skopju. Također, ponudit ćemo saradnju Institutu za noviju istoriju Srbije u Beogradu i Istorijskom institutu Crne Gore u Podgorici. 

4. IZDAVAČKA DJELATNOST:
U 2008. godini Institut će odgovarajuću pažnju posvetiti izdavačkoj djelatnosti. Predviđa se pokretanje novog časopisa, koji bi izlazio dva puta godišnje. Nastavit će se priprema tekstova za novi broj časopisa Prilozi Instituta za istoriju u Sarajevu, kao i publikacija u već utemeljenim institutskim izdavačkim serijama. Također, plan predviđa da do kraja godine budu završeni svi poslovi oko pripreme i izdavanja knjige Pregled historije Bosne i Hercegovine, za što su dobivena finansijska sredstva od Fondacije za izdavaštvo/Fondacije za nakladništvo - Sarajevo, ali se očekuje finansijska podrška i drugih institucija. 

Planirano je objavljivanje sljedećih izdanja: 

1. Pregled historije Bosne i Hercegovine;

2. Prilozi  37/2008., časopis Instituta za istoriju u Sarajevu; 

3. Ibrahim Tepić, Trgovina u Bosni i Hercegovini u 19. stoljeću;
(U saradnji sa Filozofskim fakultetom u Sarajevu);
4. Bosna u očima egipatskog princa Muhameda Ali-paše u ljeto 1900. godine. Dnevnik. Ljetno putovanje kroz Bosnu i Hercegovinu. (Prijevod sa arapskog: Hana Younis).  (U saradnji sa Historijskim arhivom u Sarajevu);

5. Vera Katz, Društveni i ekonomski razvoj Bosne i Hercegovine u tranziciji 1945-1953.godine; 
6. Dva broja novopokrenutog časopisa.

Napomena: Realizacija izdavačkoga programa ovisit će o raspoloživim finansijskim sredstvima. Za dio planiranih izdanja već je osigurana djelimična finansijska podrška. 

5. FINANSIRANJE INSTITUTA: 
Kanton Sarajevo finansira osnovnu djelatnost Instituta za istoriju u Sarajevu.  

Finansijska situacija će odrediti i stupanj realizacije planiranih arhivskih istraživanja izvan Sarajeva. Potrebno je napomenuti da će Institut i u 2008. godini djelovati sa veoma ograničenim finansijskim sredstvima, i neriješenim pitanjem smještaja.

S obzirom na nove načine finansiranja naučno-istraživačkih projekata u Kantonu Sarajevo, Institut će podržavati i podsticati saradnike u prijavljivanju svojih projekata nadležnom ministarstvu kako bi  dobili potrebnu finansijsku podršku za svoja arhivska istraživanja. 

II.  PREGLED PLANIRANIH POJEDINAČNIH NAUČNO-STRUČNIH
ZADATAKA SARADNIKA INSTITUTA ZA ISTORIJU U SARAJEVU
SREDNJI VIJEK
1. mr. Amir Kliko, istraživač- saradnik

    Naziv projekta: Bosanska feudalna porodica Pavlovići.
    Predviđeni rok završetka projekta: 1. oktobar 2011.

    Plan rada za 2008: Saradnik će nastaviti prikupljati podatke za temu iz objavljenih zbirki izvora i zvanično prijaviti doktorsku disertaciju.
2. stručni saradnik
    Napomena: Za ovaj historijski period je u toku procedura izbora novog stručnog saradnika.

OSMANSKI PERIOD

3.  mr. Ramiza Smajić, istraživač-saradnik

     Naziv projekta: Demografske promjene na prostoru Bosanskog ejaleta od 1683. do    1718. godine.
     Predviđeni rok završetka: 30. juni 2011.

     Plan rada za 2008: Pregled građe u Orijentalnom institutu u Sarajevu i Akademiji nauka i umjetnosti Bosne i Hercegovine, a ukoliko se dobiju finansijska sredstva od Ministarstva ili se na neki drugi način osiguraju, obaviti istraživanja u arhivima u Tuzli, Mostaru i Banja Luci.
4. mr. Hana Younis, istraživač saradnik
     Naziv projekta: Trgovina u Sarajevu od 1851. do 1878. godine.
     Predviđeni rok završetka projekta: 1. oktobar 2011.

     Plan rada za 2008: Nastaviti konzultiranje literature, objavljenih izvora, štampe i drugih publikacija uporedo sa istraživanjima arhivske građe u Arhivu Bosne i Hercegovine u Sarajevu i Historijskom arhivu u Sarajevu.

AUSTRO-UGARSKI  PERIOD

5. Amir Duranović, stručni saradnik
Naziv projekta: Naziv projekta će biti utvrđen u prvoj polovici godine

MODERNA HISTORIJA

6. dr. Husnija Kamberović, viši naučni saradnik - direktor Instituta

    Radni zadaci:

    - Obavljat će poslove direktora Instituta za istoriju;

    - Rukovoditi radom Naučnog vijeća Instituta;

    - Organizirati izdavačku djelatnost;

    - Raditi na projektu Nacionalni identitet Bošnjaka 1945-2008., kojeg je finansijski podržalo                                    Ministarstvo za obrazovanje i nauku Kantona Sarajevo. 

   - Nastavit će koordinirati rad mladih istraživača iz Bosne i Hercegovine u okviru projekta New and Ambiguous Nation-building Processes in South-eastern Europe: Collective Identities in Bosnia-Herzegovina, Macedonia, Moldova and Montenegro in Comparison (1944–2005) (Short title: Contemporary Nation-building in South-eastern Europe). 
7. Enes Omerović, stručni saradnik
Naziv projekta: Naziv projekta će biti utvrđen u prvoj polovici godine.

8. dr. Safet Bandžović, viši naučni saradnik
    Naziv projekta:  Bošnjački muhadžiri u Drugom svjetskom ratu
    Predviđeni rok završetka projekta: 31.12. 2008. 

    Plan rada za 2008: Najveći dio vremena biće posvećen, shodno datim okolnostima i objektivnim mogućnostima, daljem nastavku rada na projektu Bošnjački muhadžiri u Drugom svjetskom ratu. Rad bi, pored dalje analitičke obrade literature, štampe i objavljene građe, njihove sistematizacije, ukoliko se dobiju finansijska sredstva od Ministarstva, ili se na drugi način obezbijede, trebao obuhvatiti i istraživanja u arhivima u Beogradu, Mostaru, Bihaću, Tuzli -30 radnih dana (15+5+5+5), okvirno tokom juna i jula 2008.

9. mr. Seka Brkljača, istraživač-saradnik

    Naziv projekta:Gradovi u Bosni i Hercegovini – privreda i stanovništvo 1918 - 1941.  godina.
    Predviđeni rok završetka projekta: 31. decembar 2007. 

    Plan rada za 2008:

    - Odbrana doktorske disertacije pod naslovom: Privreda i društveni odnosi u   bosanskohercegovačkim gradovima međuratnog perioda 1918 - 1941. godine.

    -   Voditi naučnu tribinu Instituta za istoriju Dijalog s poviješću;
    -   Pripremati rukopis doktorske disertacije za objavljivanje;

    -   Učestvovati u ostalim aktivnostima Instituta u skladu sa iskazanim potrebama;

    -   Ukoliko se dobiju sredstva od Ministarstva, ili se na drugi način osiguraju sredstva za tu namjenu, obaviti istraživanja u trajanju od 15 dana u Arhivu Jugoslavije u Beogradu.
10.  mr. Muhidin Pelesić, istraživač-saradnik 

       Naziv projekta: Bosna i Hercegovina u Nezavisnoj Državi Hrvatskoj (Propaganda i kultura)
       Predviđeni rok završetka projekta: 31. decembar 2009.

       Plan rada za 2008: Istraživanje arhivskih fondova UNS-e u Historijskom muzeju Bosne i Hercegovine u Sarajevu; Gradskog poglavarstva Sarajevo iz Drugog svjetskog rata u Historijskom arhivu Sarajevo; a ukoliko se dobiju sredstva od Ministarstva, ili se na drugi način obezbijede sredstva za tu namjenu, obaviti istraživanja u Hrvatskom državnom arhivu u Zagrebu (20 dana u septembru 2008. godine).
11. mr. Sonja Dujmović, istraživač-saradnik
      Naziv projekta: Srpsko građanstvo u Sarajevu 1918-1941.
      Predviđeni rok završetka projekta: 31. decembar 2010.

      Plan rada za 2008: Nastaviti istraživanja u Arhivu Bosne i Hercegovine, Historijskom arhivu u Sarajevu i Historijskom muzeju u Sarajevu.

12. Admir Mulaosmanović, stručni saradnik
      Naziv projekta: Privredni razvoj Bihaćke krajine 1971-1991. (utjecaj politike i političkih elita)
      Predviđeni rok završetka projekta: 31. mart 2008.

      Plan rada za 2008: Odbraniti magistarsku radnju i pripremiti prijavu doktorske disertacije. 
13. Sanja Gladanac,  stručni saradnik
     Naziv projekta: Naziv projekta će biti utvrđen u prvoj polovici godine.
14. dr. Vera Katz, naučni – saradnik
       Naziv projekta: -
       Predviđeni rok završetka: -
       Plan rada za 2008:
· Prijaviti novi istraživački projekat;

· Pripremiti knjigu pod radnim naslovom: Drušveni i ekonomski razvoj Bosne i Hercegovine u tranziciji 1945-1953.godine, za objavljivanje;

· Rukovoditi projektom Historijski leksikon Bosne i Hercegovine;
· Raditi kao urednik u Redakciji Pregled historije Bosne i Hercegovine;
· Raditi na izradi hronoloških jedinica za Hronologiju historije Bosne i Hercegovine;
· Pripremiti i voditi novi časopis Instituta za istoriju u Sarajevu u svojstvu glavnog i odgovornog  urednika;

· Sudjelovati u radu Redakcije časopisa Prilozi 37/2008. Instituta za istoriju u Sarajevu;

· Obavljati dužnost člana Naučnog vijeća Instituta;

· Obavljati dužnost člana Upravnog odbora Instituta;

· Učešće na naučnim skupovima. 

15. dr. Senija Milišić,  naučni saradnik  
        Naziv projekta:  Bosanskohercegovački naučnici (1945-1975) Život i djelo.
        Predviđeni rok završetka projekta: 31. decembar 2010. 

        Plan rada za 2008: Nastaviti istraživanja prema planiranoj dinamici, a ukoliko se dobiju sredstva od Ministarstva, ili se na drugi način obezbijede sredstva za tu namjenu, obaviti istraživanja u arhivima i bibliotekama izvan Sarajeva, i to 15 dana tokom septembra u Arhivu Jugoslavije u Beogradu.

16. Dženita Sarač, stručni saradnik
      Naziv projekta: Bošnjaci  u Bosni i Hercegovini od 1981. do 1991. godine, Odnos nacionalnog i religijskog identiteta u svakodnevnici «običnih» ljudi.
      Predviđeni rok završetka projekta: 31. oktobar 2008. 

      Plan rada za 2008: Saradnica će u ovoj godini istraživati arhivsku građu i časopise, napraviti intervjue, te završiti obaveze na drugoj godini postdiplomskog studija u skladu sa predviđenim planom i programom studija. Također, zvanično će prijaviti temu magistarskog rada i do konca godine predati prvu verziju rada na čitanje mentoru. 
17. Sabina Veladžić, stručni saradnik
      Naziv projekta: Mobilizacija javnog mnjenja u BiH 1990-1992. kroz glasila – Javnost, Herceg-Bosna, Muslimanski Glas.
     Predviđeni rok završetka projekta: 31. juli 2010.
     Plan rada za 2008: Saradnica će položiti sve ispite na postdiplomskom studiju i zvanično prijaviti magistarski rad. Ukoliko se dobiju sredstva od Ministarstva, ili se na drugi način obezbijede sredstva za tu namjenu, obaviti dopunska istraživanja u arhivima i bibliotekama izvan Sarajeva.

18.Aida Ličina, stručni saradnik

Naziv projekta: Naziv projekta će biti utvrđen u prvoj polovici godine.

19. Edin Omerčić, stručni saradnik

    Naziv projekta: Naziv projekta će biti utvrđen u prvoj polovici godine.

II. PLAN RADA BIBLIOTEKE  INSTITUTA ZA ISTORIJU
1. Gina Zorabdić, šef  biblioteke
    Obavljati redovne poslove u biblioteci, a posebnu aktivnost će usmjeriti na razvijanju     kompjuterske baze bibliotečkog fonda.
2. Igor Mišković, bibliotekar-dokumentator
    -   Obavljati poslove predviđene Pravilnikom o radu. 

    - Obavljati poslove tehničkog sekretara Redakcije Historijskog leksikona Bosne i Hercegovine 

III.  PLAN RADA SEKRETARIJATA  INSTITUTA  ZA  ISTORIJU

1. dipl. iur. Ašida Šahbegović, sekretar Instituta
2. Nura Jesenković, šef računovodstva
U skladu sa važećim zakonskim propisima i odredbama Pravila Instituta za istoriju u Sarajevu, u sekretarijatu Instituta čiji je dio i računovodstvo, izvršavaće se svi redovni i potrebni zadaci vezani za pravno-administrativne i finansijsko-računovodstvene poslove.

IV. PLAN RADA ADMINISTRATIVNO – TEHNIČKOG DIJELA  INSTITUTA

1.Ognjenka Išek, tehnički sekretar

2. Ramiza Ljuca, kurirka-radnica na održavanju čistoće
3. Ifeta Mešević, kurirka-radnica na održavanju ćistoće

Sukladno Pravilniku o radu uposlenici će obavljati administrativne, tehničke i druge poslove shodno zahtjevima i potrebama urednog i redovnog poslovanja Instituta za istoriju u Sarajevu.
          DIREKTOR









    Dr. Husnija Kamberović

PAGE  
8

